
sþ. 686. Tillaga til þingsályktunar [311. mál]
um endurskoðun á skipulagi vísindarannsókna.

Flm.: Steingrímur Hermannsson.

Alþingi ályktar að fela ríkisstjórninni að skipa nefnd, sem endurskoði skipu-
lag vísindarannsókna. Stefnt skal að því, að frumvarp um það efni, verði lagt fyrir
næsta Alþingi.

Greinargerð.
Fram er komið á þingi frumvarp til laga um Iðntæknistofnun Íslands. Það

gerir ráð fyrir róttækri breytingu á skipulagi vísindarannsókna, en nær þó aðeins
til rannsókna- og leiðbeiningastarfsemi á sviði iðnaðar og mannvirkjagerðar. Frum-
varp þetta, ef að lögum verður, hlýtur að leiða til þess, að skipulag rannsókna í
heild verði að endurskoða.

Nauðsynlegt er, að vísindastarfsemin sé vakandi og fullnægi kröfum tímans.
því er eðlilegt að endurskoða öðru hverju skipulag starfseminnar og lög, sem um
hana fjalla, enda hafa á undanförnum árum komið fram margar tillögur um breyt-
ingar. Að mati flutningsmanns er orðið aðkallandi, að löggjafinn skoði þær hug-
myndir.

Af þessum ástæðum er lagt til, að ríkisstjórnin skipi nefnd, sem endurskoði
skipulag og lög um vísindarannsóknir. Í þeirri nefnd þurfa að sitja bæði fróðir
menn um vísindi og um þarfir atvinnuveganna fyrir rannsóknir.


